
Sivukkatattet katimanitsangit Inuit amma KaujisattiuKattajut katiutitillugit

Atautsimi ullumi katimajuKalâkKuk ullusiugutautillugu Senani Jârini Labradorimi Inuit Nunamik Satusaisimanimmut AngiKatigegutinga amma pingutitausimanninga Nunatsiavut kavamanga katingatitsilâlluni Labradorimi Inunnik amma Kaujisattinik uKâlautiKallutik adjigengitunik sivukkatanniujunik.  

 “PiusituKangit Labradorimi Inuit Sivukkatattingit: Unikkausik” Nainimelâttuk December 2m iniKalluni Pulapvik Community Room, Parks Canada IlluKutingani pigiallutik 10 a.m. tikillugu 3 p.m. 

Kimmigunik siagumut amma tugâgutiKannik sivunitsamut, uKâlautaulâttut: kinakkut sivukkatattet, taimangasuanit sivulittiusimajut sullo Abraham Ulrikab; sivukkatannik pigisaititsisimalluni Labradorimi Inuit Nunamik Satusaisimannimut AngiKatigegutinga; annait sivulinningit amma unuttut piusiusongujut nunalinni inogusiujuni; amma UKausituKangit amma killigiudjigutingit Inuit Labradorimi 

UKâlautauKattalâttut akungani nunalinni sivulittet ilisimanniKajut amma Kaujisattet kamaKattasimajut tamakkuninga. PivitsaKalâmmijut sunatuinnanik uKâlautiKagiamik isumagijaujunilu ilonnainut ilauKataujunut. 

katimannik ammalâttuk kinakkutuinnanut akilegiaKagatik. Taimaigaluattilugu, sivungani allaKujaujut kinakkomangâmmik. TusâjiKalâkKuk/ ablasangutitsijiKalluni (Kallunâtitut/Inuktitut) atuinnaulâllutik. NigittitaugalaKattalâmmijut ilauKataujut.  

Atiliugiamik ilaugiamut katimannimut, Kaujititsigit Debbie Dicker maunga 709-922-2942 ext. 223 ubvalu Debbie_Dicker@Nunatsiavut.com. Kaujigiallagumajut, Kaujititsigunnatut  Andrea Quigley maunga  aquigley@mun.ca ubvalu fonnilugu 709-864-2758.

KaujigiallagunnaKusi:
Bert Pomeroy
Aulatsijik Tusagatsaliginnimut
(709) 896-8582

